
				এই পাতাটির মুদ্রণ সংশোধন করা প্রয়োজন। 
SR SR SR রবীন্দ্ৰ-রচনাবলী
বিনোদ । না না, সেজন্যে আপনি ভাববেন না । আমার সহস্ৰ কাজ থাকলেও সমস্ত পরিত্যাগ করে আমি
কমল । কাল পয়লা তারিখ, কাল থেকে তা হলে আমার কর্মচারীদের কাছ থেকে আপনি বুঝে-পড়ে নিন। নিবারণবাবু এখনি আসবেন, তিনি এলে তার কাছ থেকেও অনেকটা জেনেশুনে নিতে পারবেন ।
বিনোদ । নিবারণবাবু ! কমল । আপনি তাকে চেনেন বোধ হয়, কারণ, তিনিই প্ৰথমে আপনার জন্যে আমার কাছে অনুরোধ করে দিয়েছেন ।
বিনোদ । (স্বগত) ছিা ছি ছি, বড়ো লজ্জা বোধ হচ্ছে। আমি কালই আমার স্ত্রীকে ঘরে নিয়ে আসিব । এখন তো আমার কোনো অভাব নেই ।
কমল । আপনি বরঞ্চ নীচের ঘরে একটু অপেক্ষা করুন, নিবারণবাবু এলেই খবর পাঠিয়ে দেব । আর-একটা কথা, আমি যে কাল আপনাকে, চিঠিতে জানিয়েছি, আপনার বন্ধু ললিত চাটুজ্জেকে একবার এখানে আনতে, সেটার কিছু ব্যবস্থা হয়েছে ? ja
বিনোদ । সব ঠিক আছে । তিনি এলেন ব’লে, আর দেরি নেই। কমল । তবে আমি আসি । , [ প্ৰস্থান বিনোদ । হায় হয়, এতটাই যখন বিশ্বাস করলেন তখন কেবল আর তিন ইঞ্চি পরিমাণ বিশ্বাস ক’রে ঘোমটা খুললে বাচা যেত, তা হলেই চোখদুটি দেখতে পেতুম | কিন্তু নিবারণবাবুকে নিয়ে কী
নিবারণ ও কমলমুখীর প্রবেশ
কমল । আমার জন্যে আপনি আর কিছু ভাববেন না । এখন ইন্দুর এই গোলটা চুকে গেলেই বঁাচা যায় ।
নিবারণ । তাই তো মা, আমাকে ভারি ভাবনা ধরিয়ে দিয়েছে । আমি এ দিকে শিবু ডাক্তারের সঙ্গে কথাবার্তা একরকম স্থির করে বসে আছি, এখন তাকেই বা কী বলি, ললিত চাটুজেকেই বা কোথায় পাওয়া যায়, আর সে বিয়ে করতে রাজি হয় কি না। তাই বা কে জানে ।
কমল । সেজন্যে ভাববেন না। কাকা ! আমাদের ইন্দুকে চোখে দেখলে বিয়ে করতে নারাজ হবে, এমন ছেলে কেউ জন্মায় নি ।
নিবারণ । ওদের দেখাশোনা হয় কী করে ?
কমল । সে আমি সব ঠিক করেছি ।
নিবারণ । তুমি কী করে ঠিক করলে মা ?
কমল । আমি ওঁকে বলে দিয়েছি, ওঁর বন্ধু ললিতবাবুকে এখানে নিয়ে আসবেন । তার পর একটা উপায় করা যাবে।
নিবারণ । তা সব যেন হ’ল, আমি ভাবছি। শিবুকে কী বলব। কমল । ঐ উনি আসছেন । আমি তবে যাই ।
বিনোদের প্রবেশ
বিনোদ । এই যে, আমি আপনার কথাই ভাবছিলুম।
নিবারণ । কেন বাপু, আমি তো তোমার মকেল নাই । বিনোদ । আজ্ঞে, আমাকে লজ্জা দেবেন না- আপনি বুঝতেই পারছেননিবারণ । না বাপু, আমি কিছুই বুঝতে পারি নে। আমরা সেকালের লোক । বিনোদ । আমার স্ত্রী আপনার ওখানে আছেন
[প্ৰস্থান

